
Dell’AneideCanto ii.





137.





Non farrà mai affè de cavaliero,

’Nnanze me venga gliannola, e antecore:

Lo scannare na femmena, è lo vero,

Ch’è porcaria a n’ommo de valore.

Mà mò me laudarranno, accossì spero,

Si a à stà canazza smafaro lo core:

E faccio la vennetta de quant’ossa

Restano arze a ste shiamme, e senza fossa.






138.





Cossì dicea co l’arma ’nveperuta,

Quanno eccote, che mamma Cetarea

Me se fà ’nnanze; e maje l’havea veduta

Bella accossì: na speccecata Dea.

Da lo sbrannore subbeto schiaruta

Restaje la notte, e, ’nsomma, io la vedea

Justo comme sta ’n Cielo; e ’nce mancaje

Poco, che a tanta luce io non cecaje.






139.





Me ’ntrattenne pe mano, e da la vocca

Sputaje parole, o rose moscarelle?

E disse, ah figlio mio, che furia sciocca?

Tanto sdigno n’Aroie co femmenelle?

No capillo d’Alena. A li macielle

Patreto, chillo viecchio sedeticcio,

Non sai ca lasse ne? chisto è pasticcio!






140.





De Creusa, e d’Ascanio si scordato;

Ne pienze si sò vive, ò si sò muorte.

La palazzo da Griece è ’ntorniato:

Che aspiette ’n casa toa le fusa storte?

’Nfi à mó, si non ce havesse io reparato,

Porzì à la casa toa la mala sciorte

Sarria venuta, e da lo Grieco perro

Tutta sarria mannata a fuoco, e fierro.

